
Naalakkersuisut kingusinnerpaamik UKA 2018-mut ilegqussaasunik
siunnersuisooqatigiinnik pilersitsinissamut siunnersuusioqqullugu Inatsisartut

aalajangiiffigisassaattut siunnersuut
(Inatsisartunut ilaasortaq Bendt B. Kristiansen, Inuit Ataqgatigiit)

Akissuteqaat
(Peqgissutsimut Nunanilu Avannarlerni Suleqatigiinnermut Naalakkersuisoq)

Siullermeernegarnera
Nunatsinni ileqqussaasunik siunnersuisoogatigiinnik pilersitsisogarnissaanik siunnersuummut
Naalakkersuisut qujapput.

Maannamut assigiinngitsunik siunnersuisogatigiinnik peqgatigiiffinnillu siunnersuummut
attuumassuteqartunik suliagartartunik pegarpog. Assersuutigalugu Inuit Pisinnaatitaaffiinut
Kalaallit Nunaata Siunnersuisoqgatigiivi 15-inik ilaasortalik nakkutilliisulillu inuit
pisinnaatitaaffii pillugit paasissutissanik, oqgallitsitsinermik nunatsinnilu inuit
pisinnaatitaaffiinik uniogqutitsisogarneranik nakkutilliinermik suliagartarput. Allat tassaapput
Meeqgat pillugit Siunnersuisogatigiit, arfineg-marlunnik ilaasortalik Meeqgallu
Illersuisuannik aalajangersimasumik siulittaasulik. Siunnersuisoqatigiit ataatsimut meeqqat
ineriartornerat, atuarnerat, kulturiat, sunngiffimmi sammisartagaat, peqqissusaat, inatsisitigut
inissisimanerat meeqqallu immikkut ittunik pisariaqgartitallit pillugit ilisimasaqarluarput.
Tamatuma saniatigut aamma Naligiissitaanissamut Siunnersuisogatigeegarpoq nunatsinni
inuiagatigiit akornanni angutit arnallu naligiissitaanissaannik siuarsaanermik suliagartartumik.
Peqqginnissaqarfiup peqqinnissarlu pillugu ilisimatusarnerup iluani nunatsinni pegqinnissakkut
suliniutini ilisimatusarnermi ileqgorissaartogarneranik nalilersuinissaq siunertaralugu
Ilisimatusarnermi lleqqorissaarnissamut Ataatsimiititaliaq pilersinnegarpog.

Siunnersuummi ileqqussaasunik siunnersuisoogatigiit pisortatut ogartussaasunik
siunnersuisuunissaat kiisalu pegqgissutsimut inuiagatigiinnullu tunngatillugu
ilegqorissaarnermut tunngasutigut ajornartorsiutit eqgarsaatigalugit inuiagatigiinni
ogallisitsisuunissaat pingaartinnegarpog.

Ileqqussaasunik siunnersuisooqatigiit inuiagatigiinni assigiinngitsut
oqallisigineqartariagartunik siunnersuisooqatigiinnilu allani sammineqgarneq ajortunik
eqqummaaritsitsilersinnaanera Naalakkersuisut isumagatigaat. Assersuutigalugu inuit
peruluttut anniarneri millisinniarlugit nakorsaaneq imaluunniit inuiagatigiinni
pagumigineqartut ileqgunut ilitsoggqussanullu tunngassuteqartut eqqumaffiginegaleqqullugit
suliagarsinnaavoq.

Naalakkersuisut erseqgissaatigerusuppaat aalajangiiffigisassatut siunnersuut nassiunnegartoq
akuersissutiginegarpat siunnersuisoogatigiit politikkimut attuumassuteqannginnissaata

pingaarutegarnera. Taamaattumik siunnersuisoogatigiit ganoq katiternegarnera, sumut
inissinnegarnera ganorlu aaqqgissornera pingaarutegarluinnarput.

Tamanna tunuliaqutaralugu Naalakkersuisut inassuteqaatigaat ileqgqussaasunik
siunnersuisooqatigiit pilersinnegarnissaannik aalajangiiffiginegartussatut siunnersuut
sagqummiunneqartoq Inatsisartunit tapersernegassasoq. Tapersernegassappat Naalakkersuisut
inatsisitigut piareersaatitut suliagarnissamut, tassunga ilanngullugu soqutigisagaqatigiit
tamarmik suliagarnermi tusarneqarnissaannik qulakkeerinninnissaq, gilanaarput.

